Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, Amnesty Internationalek adingabeekiko lanari buruz egiten dituen gomendioak aintzat hartzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko foru parlamentari Ana Figueras Castellano andreak, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Gizarte Ongizate, Kirol eta Gazteri Departamentuari, idatziz erantzun diezaion:

Zioen azalpena

2010eko otsailaren 11n Familiaren, Haurraren eta Kontsumoaren zuzendari nagusiarekin eginiko lan bileraren ondoren, galdetu nuen ea Gizarte Gaietako Departamentuak bidezkotzat jotzen zuen Amnesty International erakundeak eginiko txostenaren –txosten hori izan zen, neurri batean, lan bilera hura egiteko arrazoia– gomendioei buruzko atala kontuan hartzea.

Familiaren zuzendari nagusiak emandako erantzunaren arabera, txostena departamentura iritsi berria da, eta ez dute denbora nahikorik izan hura aztertzeko.

Kontuan hartuta funtsezkoa dela Nafarroan adingabeekiko zereginen arloan izan diren esperientziak ateratzea, bidezkoa eta beharrezkoa iruditzen zait Amnesty International erakundeak adingabeekiko lanari buruz egiten dituen gomendioak aztertzea.

Hori dela eta, galdera hauei erantzuna emateko eskatzen dut:

Ba al da asmorik Amnesty Internationalek adingabeekiko lanari buruz egiten dituen gomendioak aztertu eta aintzat hartzeko?

Hala bada, zer gomendio hartuko ditu aintzat departamentuak?

Iruñean, 2010eko otsailaren 11n

Foru parlamentaria: Ana Figueras Castellano

